
Иисус Христос сиятаӄ

1 Ким долаӄ закон, туре ӄясьда и Август баря ӄан дуббетин

дэ'ӈнаириӈбет быльдэ ба'ӈдиӈт. 2 Кире овыльдэ ӄусям

дэ'ӈнаириӈбет, бу уонь, аська Сирия-ба'ӈдиӈт татыӈӄовильда буря и

Квириний-ӄый ӄя ке'т. 3 Быльдэ оӈонь дэ'ӈнаириӈбетдиӈа, касьна

биньдада колет. 4 Ке'т буря и Иосиф, Галилей ба'ӈдиӈиль, Назарет

колетдиӈиль, Иудеядиӈа, колетдиӈа Давидда ди Вифлеем оонь, бу

биньда дэ'ӈнаӈаль Давидда овыдьдэ. 5 Бу оонь дэ'ӈнаириӈбетдиӈа

биньда китай ӄимась ди Мариам, буря дыльась датольгэ. 6 Аська

буӈ димисьн Вифлеемдиӈа, будиӈт дэимись сас берь дыль. 7 Буря

бильвет хы'п-ӄогда, больтаг �уӄонь бу ӄаря есондаӄ ӄыяпдиӈа,

буӈнаӈт се'й бэньсяӈ. 8 Бэньбиль Вифлеемдиӈиль толанг �ут

сенькалябельсин, буӈ долин ульбаӈдиӈт хай тусяӈ сирукт

калявельуольбетин ассень, буӈна и овцаӈ. 9 Буӈнаӈт димись Есьда

анэль. Есьда кэнам буӈ кэнейуллий. Буӈ ӄостит обыльдэ. 10 Есьда

ке'т баря наӈа: «Ат ӄоскаӈет! Ат богбит экаӈа ӄя ӄа' — ӄя дэгасиӈ

дэ'ӈнаӈа. 11 Енӄоӈ Давидда колетдиӈт сибатоноӄ эка Калябельсь —

Есьда ке'т Мессия, Есь бу дэраӄайдэ! 12 Кире экаӈа тонь: экӈ

куабэгин дыль, туре дутоӄит больтаӄбоксяебет ӄыяпдиӈт». 13

Эӄпесь кисаӈ Есьда ке'т илька тося долин быльдэ Есьда кальдэ'ӈ,

Есьда кетбереӈогаветин: 14 «Аӄтам Есъдаӈт, туре дэ ӈ быльде ба'

ӈдиӈт лювероӈавет!» 15 Аська анеляӈ димисин есьда,



сенькалябельсин маньмаӈ: «Дэӈонь Вифлеемдиӈа, дэӈсог �ин, акусь

тусяӈ си аӄ, акусь баря этаӈа Есь!» 16 Буӈ ӄыле оӈонь ӄаӈиӈа хай

доӈонбэгин Мариам Иосифась хай дылясь, ӄыяпдиӈт. 17

Датолюӈин дыль, буӈ маньмаӈ туре, акусь баря даӈа анель. 18

Быльдэ, аня аӈабильдэ туря, ӄостит асанэй сенькалябельсьнаӈаль.

19 Мариам быльдэ дэнято хай анеӈилбет. 20 Сенькалебельсин

димисин уська, кетбереӈ Есь быльдадиӈт, акусь буӈ толюӈин хай

дэӄ агин быльдэ овыльдэ тонь, биля баря наӈа анель.


